
WŠUDŹEBYŁ

a)  něchtó, kiž bě wšudźe pódla
b)  stary woł
c)  něchtó, kiž rady rjedźi

Prawa je wotmołwa a.

Wšudźebył je něchtó, kiž je rady wšudźe pódla. Husto praji so to wo reporteru abo žurnalisće. Tola  
tež něchtó, kiž rady pućuje, je swětowy wšudźebył. 

Takle móžeš to tež prajić
Tu podam dalši rjany wuraz: być wšudźe, hdźež pos wopuš zběhnje. To woznamjenja, zo sy wšudźe pódla, 
hdźež so něšto (njech tež njewažneho) stawa.

Přikłady z rěčneho korpusa
Jedyn z prěnich bě drje Měrćin Nowak-Njechorński, kotryž wopyta mjez wójnomaj tudyšich Słowjanow. 
Wo swojich pućowanjach je nam serbski wšudźebył ekscelentne reportaže zawostajił. (Serbske Nowiny 
2008, julij – september)
Jedyn z nich, njewysoko zrosćeny drje, ale njepřewidźomny na wšěch sportowych zarjadowanjach, tajki 
prawy Wšudźebył z wuběrnym reporterskim nosom, postrowi Krügera w přestawce kopańcy a swarješe 
na zasparnosć jednoho hrajerja domjaceho mustwa, kotryž bě dwě wulkej šansy wuwostajił. (Jurij Brězan, 
Habakuk, Budyšin 2004)


